
                                                   ᑐᓴᕐᑕᐅᓴᐅᑎᒋᒋᐊᓖᑦ 

 

ᓄᕙᓐᓇᑐᖅ: ᐃᓘᓐᓀᓄᑦ ᐃᓱᒫᓘᑎᒋᔭᐅᔪᖅ 

ᓄᓇᕕᒻᒥᐅᓕᒫᑦ ᑲᐱᔭᐅᒍᓐᓇᓛᓕᕆᕗᑦ ᐊᑭᓖᒋᐊᖃᕈᓐᓀᓗᑎᒃ ᓄᕙᕇᒃᑯᑎᒥᒃ ᑲᐱᔭᐅᒍᑎᐅᓲᒥᒃ 
ᓄᕙᓐᓇᕉᑕᕆᓂᖓᓂ 		

ᑰᑦᔪᐊᒥᑦ, ᓄᕕᒻᐱᕆ 1, 2016 - 	ᓄᕙᓐᓇᖃᑦᑕᓚᖓᓕᕐᒥᒪᑦ ᓇᐅᓕᒫᓂᓪᓗ ᐃᓗᓯᓕᕆᓂᕐᒧᑦ ᐊᓪᓚᕕᖓᓂ 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓄᑦ ᐃᑲᔪᕐᓯᒪᔭᐅᒍᒪᑦᓯᐊᕋᑦᓯ. ᐊᕐᕌᒍᑕᒫᑦ ᑌᒣᓲᒍᒻᒪᑦ, ᓄᓇᕕᒻᒥᐅᓕᒫᑦ 
ᑲᐱᔭᐅᒍᓐᓇᓛᓕᕐᒥᒪᑕ ᐊᑭᓖᒋᐊᖃᕈᓐᓀᓗᑎᒃ. ᓇᐅᓕᒫᑦ ᓄᕙᓕᕇᒃᑯᑎᒥᒃ ᑲᐱᔭᐅᒋᐊᕐᑐᕈᓐᓇᓯᓛᕐᑐᑦ ᓄᕕᒻᐱᕆ 
1-ᒥ ᓄᕙᓐᓇᕉᑕᕆᓂᓕᒫᖓᓂ ᐊᑐᐃᓐᓇᐅᑎᑕᐅᓛᕐᑐᒥᒃ.		

ᓄᕙᓐᓇᑐᖅ ᐁᑦᑐᑑᑕᐅᑦᓴᐅᑎᒋᓲᖅ ᐊᓂᕐᑎᕆᕕᑎᒍᑦ ᒪᓗᓐᓇᐅᑎᖃᑦᓴᐅᑎᒋᓲᒍᒐᓂᓗ, 
ᐱᔭᕆᐊᑦᑐᕈᑕᐅᑐᐃᓐᓇᕆᐊᖃᕐᓱᓂᓗ; ᐋᓐᓂᐊᕕᒻᒦᒍᑕᐅᒍᓐᓇᓱᓂ ᐃᓅᒍᓐᓀᕈᑕᐅᑐᐃᓐᓇᕆᐊᖃᕐᓱᓂᓗ. 
ᐁᑦᑐᑑᑕᐅᓲᖅ ᑕᒋᐅᑦᓴᑐᖃᑐᐊᕐᒪᑦ, ᖁᐃᕐᑐᑐᖃᑐᐊᕐᒪᑦ ᐅᖄᔪᒥᓪᓘᓃᑦ ᓴᓂᒥᑦᑐᖃᑐᐊᕋᒥ 
ᐊᑦᑐᐃᔪᖃᑐᐊᕋᒥᓘᓐᓃᑦ ᓱᓇᑐᐃᓐᓇᒥᒃ ᐊᑦᑐᐊᔭᕕᓂᕐᒥᒃ ᓄᕙᑦᑐᒧᑦ, ᐅᒃᑯᐊᑦ ᑎᒍᓕᖏᓐᓂᒃ, ᐱᖕᖑᐊᓂᒃ, 
ᓂᕆᒍᑎᓂᒃ ᐊᒡᒐᓂᐊᕐᒣᑑᓪᓘᓃᑦ ᐊᒡᒐᖏᓐᓂᒃ ᐊᑦᑐᐃᔪᖃᑐᐊᕋᒥ. 

ᓄᕙᓐᓇᑐᒧᑦ ᓱᕐᕋᑕᐅᓪᓚᕆᑐᐃᓐᓇᕆᐊᖃᕐᑐᑎᑦ ᖃᓄᐃᖕᖏᑐᑦᓯᐊᒍᒐᓗᐊᕈᕕᑦ. ᒪᓗᓐᓇᐅᑎᖃᓲᒍᒻᒥᔪᖅ 
ᐆᓇᓕᕈᕕᑦ, ᑕᖃᒪᖃᑦᑕᕈᕕᑦ, ᓴᓐᓂᖃᑦᑕᕈᕕᑦ, ᖁᐃᕐᑐᖃᑦᑕᕈᕕᑦ ᓂᐊᖁᖕᖑᖃᑦᑕᕈᕕᓪᓘᓃᑦ. ᓄᓇᕕᒻᒥᐅᓕᒫᑦ 
ᑲᐱᔭᐅᒍᓐᓇᓛᕐᑐᑦ ᐱᒋᐊᕐᕕᐅᑎᓪᓗᒋᑦ ᑕᕐᕿᓖᑦ ᐱᖓᓲᔪᕐᑐᓂᒃ ᐊᖓᔪᑦᓯᓕᒫᓄᑦ, ᐊᓐᓀᑦ ᐊᖑᑏᓪᓗ 
ᖃᓄᐃᒍᑎᖃᖕᖏᑐᑦ ᖃᓄᐃᒍᑎᓖᓪᓘᓃᑦ. ᓄᕙᓐᓇᑐᖅ ᐱᔭᕆᐊᑦᑐᕈᑎᐅᒍᓐᓇᑐᖅ ᐊᑦᑕᓇᕐᓯᑐᐃᓐᓇᕆᐊᓖᑦ 
ᐱᓗᐊᕐᑎᓗᒋᑦ, ᑌᔭᐅᔪᑦ:	

• 60-ᓂᒃ ᐅᑭᐅᓖᑦ ᐊᖓᔪᑦᓰᓘᓐᓃᑦ;	
• ᐱᐊᕃᑦ /ᑲᒃᑲᓛᑦ ᖃᓄᐃᖕᖏᓯᐊᕐᑐᑦ ᑕᕐᕿᓖᑦ ᐱᖓᓲᔪᕐᑐᓂᑦ ᐊᕙᑎᓪᓗ ᐱᖓᓱᓪᓗᓂᒃ ᑕᕐᕿᓕᓐᓄᑦ;	
• ᑕᕐᕿᓖᑦ ᐱᖓᓲᔪᕐᑐᓂᒃ ᐊᖓᔪᑦᓰᓘᓐᓃᑦ ᐊᑯᓃᕐᑐᒥᒃ ᖃᓄᐃᒍᑎᓖᑦ ᐊᓂᕐᑎᕆᓂᕐᒥᒍᑦ, ᐊᐅᒻᒥᒍᑦ 

ᐱᑕᑦᓴᖃᓗᐊᕐᓂᒧᑦ ᐆᒻᒪᓯᕆᓲᒍᓂᕐᒧᓘᓐᓃᑦ;	
• ᐊᓇᕐᕋᐅᔪᓃᑦᑐᑦ ᑲᒪᒋᔭᐅᕕᒻᒥᓂ (ᐃᓄᒻᒪᕇᑦ ᐃᓪᓗᖁᑎᖏᓐᓂ);	
• ᐱᐊᕋᑦᓴᓖᑦ ᐱᓇᓱᐊᕈᓯᕐᓂᒃ ᖁᓕᓪᓗ ᐱᖓᓱᓪᓗᓂᒃ ᐱᐊᕋᑦᓴᖃᓕᕐᑐᑦ ᐱᒋᐊᕐᕕᒋᑦᓱᒋᑦ.	

	

ᓄᕙᓕᕇᒃᑯᑎᒥᒃ ᑲᐱᔭᐅᒍᓐᓇᐳᑎᑦ ᓇᓪᓕᒋᔭᑎᓪᓗ ᐱᔭᕆᐊᑦᑐᓯᒪᖁᓇᓯ. ᓄᕙᓕᕇᒃᑯᑎᒃ ᐊᑐᓕᕐᓂᖃᓲᖅ 
ᐱᓇᓱᐊᕈᓰᒃ ᒪᕐᕉᒃ ᓈᑐᐊᕐᒪᓃᒃ ᑲᐱᔭᕕᓂᐅᓗᑎᑦ ᓄᕙᓕᕇᒃᑯᑎᐅᒍᓐᓇᓱᓂᓗ ᑕᕐᖀᓂᑦ ᐱᖓᓲᔪᕐᑐᓂᑦ ᑕᕐᕿᓄᑦ 
ᖁᓕᓪᓗ ᒪᕐᕈᓄᑦ. ᑲᐱᔭᐅᒍᑎᑦ ᐁᑦᑐᐃᒌᒃᑯᑎᐅᒍᓐᓇᒥᔪᖅ ᐁᑦᑐᑕᐅᑦᓴᐅᑎᒋᓲᑦᓴᔭᓂᒃ. “ᐊᒥᓱᑦ ᐃᓄᐃᑦ 
ᑲᐱᔭᕕᓂᐅᑐᐊᕋᒥᒃ ᓄᕙᓕᓲᒍᓂᕋᓲᒍᒻᒪᑕ ᑌᒣᑦᑎᓇᒍ. ᑲᐴᑎᐅᑉ ᐃᒪᖓ ᐅᐊᕈᑦᓯᑕᐅᓯᒪᓲᖅ ᖁᐱᕐᕈᕕᓂᖏᓐᓂᒃ 
ᓄᕙᓐᓇᑑᑉ, ᑌᒪ ᑎᒥᑦᑕ ᓴᐴᓗᑕᕐᑖᕆᓂᐊᓕᕐᒪᐅᒃ ᓄᕙᓐᓇᑐᒥᒃ ᐁᑦᑐᑕᐅᒌᒃᑯᑎᑖᕆᑦᓱᒍ,” 
ᑐᑭᓯᑎᑦᓯᒍᑎᒋᓚᐅᕐᑕᖓ ᐋᓐᓂᐊᓯᐅᕐᑎᒪᕆᐅᑉ ᕙᕌᓐᓱᐊᖅ ᐴᓵᑉ, ᓄᓇᕕᒻᒥ ᓇᐅᓕᒫᓂᒃ ᐃᓗᓯᓕᕆᓂᕐᒥᒃ 
ᑐᑭᒧᐊᖅᑎᓯᔨᐅᑉ. 



	
	

ᐅᑭᐅᓕᓐᓄᑦ ᒪᕐᕉᓂᑦ ᖁᓕᓪᓗ ᓯᑕᒪᐅᔪᖕᖏᒐᕐᑐᓗᓐᓄᑦ: ᓄᕙᓕᕇᒃᑯᑎᑦᓴᖅ ᑲᐴᑎᐅᒐᓂ 

ᓄᕙᓕᕇᒃᑯᑎᑦᓴᒥᒃ ᐊᑐᐃᓐᓇᖃᕐᒥᔪᖅ ᐅᑭᐅᓕᓐᓄᑦ ᒪᕐᕉᓂᑦ ᑯᓕᓪᓗ ᓯᑕᒪᐅᔪᖕᒋᒐᕐᑐᓗᓐᓄᑦ; Flumist, ᕿᖓᕐᒧᑦ 
ᓱᐴᕐᑐᖅ. ᑲᐱᔭᐅᒍᑎᐅᒋᐊᖃᖕᖏᑐᖅ. ᐅᕕᒐᕐᑐᐃᑦ ᓂᐅᕐᓯᑎᑕᐅᑦᓱᑎᒃ ᓱᐴᕐᑐᒥᒃ ᓱᕐᓗᒥᒍᑦ ᑕᒐ 
ᓄᕙᓕᕇᒃᑯᑎᑖᕐᑎᑕᐅᖃᑦᑕᑎᓪᓗᒋᑦ.  

ᓇᓪᓕᖏᑦ ᐁᑦᑐᐃᑐᐃᓐᓇᕆᐊᖃᓲᑦ ᓄᕙᓐᓇᑐᒥᒃ; ᐁᑦᑐᐃᑌᓕᖃᑦᑕᕆᑦᓯ, ᓄᕙᓕᕇᒃᑯᑎᒥᒃ ᑲᐱᔭᐅᖃᑦᑕᕆᑦᓯ 
! 

• ᖃᓄᐃᖕᖏᓯᐊᕐᓂᓕᕆᕕᓐᓂ ᐱᓇᓱᑦᑏᑦ (ᐱᓇᓱᑦᑏᑦ ᐋᓐᓂᐊᕖᓐᓂ, ᐋᓐᓂᐊᕕᐊᐱᓐᓂ ᐊᓇᕐᕋᕆᔭᐅᔪᓂᓪᓗ 
ᑲᒪᒋᔭᐅᕕᒻᒥᓂ ᐊᒻᒪᓗ ᐅᐃᒪᓇᕐᑐᓕᕆᔩᑦ);	

• ᓇᐅᑐᐃᓐᓀᑦ ᐃᓪᓗᒥᐅᖃᑎᓖᑦ ᓇᓪᓕᐊᓂᒃ ᐱᔭᕆᐊᑦᑐᕈᑕᐅᑐᐃᓐᓇᕆᐊᖃᕐᑐᒥᒃ ᖃᓄᐃᒍᑎᓕᒻᒥᒃ;	
• ᐱᓇᓱᑦᑏᑦ ᐯᕆᑦᓯᕕᓐᓂ ᐃᓕᓴᕐᕕᓂᓪᓗ;	
• ᐱᓇᓱᑦᑏᑦ ᓇᐅᓕᒫᓂᒃ ᐱᒍᑦᔨᕕᓐᓂ (ᐳᓖᓯᒃᑯᑦ, ᖃᖓᑦᑕᔫᕐᑏᑦ, ᖃᖓᑦᑕᔫᒥ ᑭᒡᒐᓕᕋᕐᑏᑦ).	

	

ᓄᕙᓕᕇᒃᑯᑎᒥᒃ ᑲᐱᔭᐅᒍᒪᒍᕕᑦ, ᖃᐅᔨᒋᐊᕐᕕᖃᕈᓐᓇᐳᑎᑦ ᐋᓐᓂᐊᕕᐊᐱᒻᒥᒃ ᖃᖓ ᑲᐳᕐᑕᐅᖃᑦᑕᓛᕐᒪᖔᑕ 
ᖃᐅᔨᒋᐊᕐᕕᒋᓗᒋᑦ. 

ᑐᑭᓯᒋᐊᓪᓚᕈᒪᒍᕕᑦ, ᖃᐅᔨᒋᐊᕐᕕᖃᕈᓐᓇᐳᑎᑦ ᐋᓐᓂᐊᕕᐊᐱᒻᒥ ᐱᓇᓱᑦᑎᒥᒃ. 

	

ᓄᓇᕕᒻᒥ ᓄᓇᓖ ᐋᓐᓂᐊᕕᐊᐱᓐᓂᓗ ᐅᖄᓚᕕᑦᓭᑦ 

ᐊᑯᓕᕕᒃ   819 496-9090 

ᐊᐅᐸᓗᒃ   819 491-9090 

ᐃᓄᒃᔪᐊᖅ  819 254-9090 

ᐃᕗᔨᕕᒃ   819 922-9090 

ᑲᖏᕐᓱᐊᓗᑦᔪᐊᖅ  819 337-9090 

ᑲᖏᕐᓱᔪᐊᖅ  819 338-9090 

ᑲᖏᕐᓱᖅ   819 935-9090 

ᑰᑦᔪᐊᖅ   819 964-2905 

ᑰᑦᔪᐊᕌᐱᒃ  819 929-9090 



	
	

ᐳᕕᕐᓂᑐᖅ  819 988-2957 

ᖁᐊᕐᑕᖅ   819 492-9090 

ᓴᓪᓗᐃᑦ   819 255-9090 

ᑕᓯᐅᔭᖅ   819 633-9090 

ᐅᒥᐅᔭᖅ   819 331-9090 

 

 

 

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᓇᐅᓕᒫᓂᒃ ᐱᒍᑦᔨᕗᑦ 1995-ᒥ ᓄᐃᑕᐅᓯᒪᑦᓱᑎᒃ ᔦᒥᓯ ᐯᒥ ᑯᐯᓪᓗ ᑕᕐᕋᖓᓂ 
ᐊᖏᖃᑎᒌᒍᑎᒧᑦ.  ᐱᒍᑦᔨᓱᑎᒃ ᑯᐯᑉ ᑕᕐᕋᖓᓂᒃ 55 ᖁᓛᓃᑦᑐᓕᒫᒥᒃ ᐃᓗᓯᓕᕆᓂᕐᓂᒃ ᐃᓄᓕᕆᓂᕐᓂᓗ ᓄᓇᓖᑦ 
ᖁᓕᓪᓗ ᓯᑕᒪᓪᓗ ᐃᓄᖏᓐᓂᒃ. 

 
 
	 	

ᑐᓴᕐᑎᓯᔪᑦ:	 ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

ᓇᐅᓕᒫᓂᒃ ᐃᓗᓯᓕᕆᓂᕐᒧᑦ ᐊᓪᓚᕕᒻᒥᑦ	

 

ᑐᑭᓯᒋᐊᕐᑐᕕᑦᓴᖅ: ᐱᐊᓐ ᒍᐊᑦ 

 ᑐᓴᕋᑦᓴᓂᐊᕐᑎᖓ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

	 	

819	964-2222	ext.	258	

	

	

 

	
 


